
Situaziun generala: Ina zona da
pressiun auta stauscha aria pli si-
tga vers las Alps.
Oz: Alps dal nord, Grischun dal
nord e central: En il vest pli savens
furmaziun da nivels auts. Enfin
22°, il cunfin da 0° sin 3000
meters. Engiadina:
Bell’aura, enfin 12°.
Prognosa: En il nord
enfin sonda sulegliv.
Venderdi e sonda suen-
ter mezdi en las Prealps furma-
ziun da nivels da cumulus, den-
tant mo singuls uradis u tempo-
rals pussaivels. Tranter 21 e 25°.
En il sid per part surtratg, urizis
u temporals pussaivels. Savens
dentant era sulegliv e chaud cun
temperaturas tranter 20 e 24°.

■ L’AURA

Sulegliv e chaud

■ GRISCHUN / SVIZRA

Ina conlavurera per la
chanceliera federala

(lq) La chanceliera federala Cori-
na Casanova ha nominà Christi-
na Bundi Caldelari

Sfratgà en vaiders
a Domat

Cuira è pront
per l’Euro 08

(lq) L’enviern passà ha il Parc
Naziunal Svizzer (PNS) dà in
emettur cun GPS al luf-tscher-
ver masculin. Quel deriva dal
Tössstock (cunfin tranter ils chan-
tuns da S. Gagl e Turitg). Cun il
project da Luno èn luf-tschervers
vegnids translocads en la Svizra
nordorientala dapi 2001. Quest
luf-tscherver dal PNS è entant
emigrà lunsch en las Alps talianas.

Ils 5 da december 2007 avevan ins
vis in luf-tscherver en il Parc Na-
ziunal Svizzer per l’emprima giada
dapi pli che 25 onns. Ils 22 da fa-
vrer han ins savì tschiffar il luf
masculin da 24 kilos. Ins ha equi-
pà el cun in emettur da GPS. Pro-
vas da sang han mussà precis che
quel luf dal Parc è in animal giu-
ven da Nema e Turo che vivan anc
adina al Tössstock.

Luf-tscherver cun GPS

Il luf-tscherver en la trapla dal Parc Naziunal Svizzer. FOTO H. HALLER

(lq) Il fundatur da la Crossair
Moritz Suter e l’anteriur schef
da firma André Dosé na sa sen-
tan betg responsabels per la
crudada d’aviun da Bassers-
dorf. Els han refusà la reproscha
dal mazzament per negligien-
tscha avant la curt penala federa-
la a Bellinzona. Al process han
ins elavurà la crudada dal «Jum-

bolino» cura ch’el aveva vulì at-
terrar a l’eroport Turitg-Kloten
ils 24 da november 2001. 24
persunas, tranter quellas ils dus
pilots, eran mortas lezza giada.
Suter, Dosé e quater ulteriuras
persunas dal cader da la Crossair
sajan conresponsabels per questa
catastrofa, pretenda la Procura
publica.

Process da Crossair

■ (lq) Quai è il slogan da la no-
va campagna da l’Uffizi federal
da sanadad publica (UFSP).
Quella vul confermar ils nunfi-

maders en lur cumportament e
mussar als auters ils avantatgs
dad esser libers da fim. La lingia
grossa «salvar in bun cor» illu-

strescha uschia che gia ina absti-
nenza dad in onn reduceschia il
ristg dad ina malsogna da cor e
circulaziun per 50 pertschient.

Damain fim, dapli vita
KEYSTONE

Indesch onns praschun
per il mazzament da l’amia

Sentenzia a la dretgira Plessur
■ (anr/vi) Avant in onn ha in um
mazzà a Cuira l’amia che leva
bandunar el. Ier ha la dretgira
Plessur sentenzià el ad indesch
onns praschun. Il mazzament è
capità ils 21 da mars 2007 cun ina
buis d’assagl. Ier ha gì lieu il pro-
cess a la dretgira districtuala a
Cuira. L’accusà (29 onns) ha stuì
sa responsar pervi da mazzament
intenziunà e pervi d’abus da ma-
terial militar.

La buis d’assagl chargiada
en stgaffa

L’accusà è creschì si a Cuira cun
tschintg fragliuns, sia mamma ha
tratg si persula ils uffants. El ha
fatg in emprendissadi da com-
merzi da detagl e lavurà trais
onns. Dapi il 2005 è el stà senza
lavur. Tenor il rapport da condui-
ta da la polizia ha el ina buna re-
putaziun. L’accusà ha abità ense-
men cun ses frar-schumellin che
ha in lev impediment spiertal.
L’amia da l’accusà ha medema-
main abità trais onns ensemen
cun els. In mais avant il mazza-
ment ha il pèr fatg spusalizi.
Suenter è la relaziun daventada
mendra. L’amia è ida a star tar sia
mamma a Domat, uschia la de-
scripziun en il document d’accu-
sa.

Dus dis avant il mazzament ha
ella tramess a l’ami in sms e ditg
ch’ella bandunia el. L’auter di è el-
la vegnida en l’abitaziun per pa-
chetar ed ha ditg ch’ella vegnia
l’auter di anc ina giada per dapli.
L’autra damaun ha l’accusà char-
già sia buis d’assagl e l’ha mess en
stgaffa. Durant pachetar ha
l’amia vesì la buis chargiada. Ella
ha dumandà, tge che quai mun-
tia. El ha ditg ch’el veglia prender
la vita. L’amia ha telefonà a sia
mamma e ditg che l’ami haja ina
arma chargiada. Suenter ha ella
vulì bandunar la stanza ed infur-
mar la polizia. Ma cura ch’ella è
stada tar l’isch ha l’accusà sajettà
ad ella en il dies. Ella è dada en-
semen. Suenter ha l’accusà sajet-
tà anc tschintg giadas sin ella. In
culp en il chau l’ha mazzà imme-
diat.

Il frar u la spusa?
I haja bunamain sfratgà el cura
che l’amia saja vegnida l’emprima
giada per la vestgadira, ha l’accu-
sà ditg ier avant dretgira. El haja
decidì da far suicid. L’armada
levgeschia gea quai ad ins, ha el

remartgà. Ma l’emprim vulevia el
anc savair, pertge ch’ella bandu-
nia el. Entras il tractament psi-
chiatric chapeschia el oz ch’el ha-
ja adina traguttì tut empè da dis-
currer. I fiss stà impurtant en sia
situaziun – senza lavur, conflicts
da relaziun, la situaziun cun il frar
– da discurrer.

L’accusà sa sentiva responsabel
per ses frar e schizunt culpant per
l’impediment, constatescha l’ex-
pertisa psichiatrica. Sia mamma
haja ina giada menziunà ch’el ha-
ja stuschà ses frar en venter. Era
envers ina sora, ch’era dependen-
ta da drogras, aveva l’accusà re-
mors da cunscienza e sa duman-
dava, sch’el avess pudì gidar ella.
Suenter il spusalizi cun l’amia –
en in temp che la relaziun era gia
derutta – haja l’accusà gì il senti-
ment ch’el stoppia sa decider
tranter il frar e la spusa. Ses re-
mors da cunscienza sajan anc cre-
schids, uschia l’expertisa psichia-
trica. L’accusà haja adina protegì
ses frar schumellin, schizunt da
mat cura che la mamma aveva in
temp in ami che deva fridas e
smanatschava ch’il frar stoppia
davent.

L’expertisa psichiatrica descri-

va er il mument che l’amia ha
chattà la buis. L’amia haja du-
mandà, sch’el veglia ch’ella haja
ina schleta cunscienza. En quel
mument haja l’accusà sa sentì sco
traplà.

El avess vulì ch’ella spendra el
Il procuratur public ha pretendì
in chasti da 14 onns praschun. La
famiglia da l’unfrenda ha fatg
plants d’indemnisaziun e da satis-
facziun che muntan ensemen a
pli che 100 000 francs. L’accusà
ha acceptà questas pretaisas.

Il defensur ha pledà per in pli
pitschen chasti, ma el n’ha fatg
naginas indicaziuns precisas. Ins
na possia betg discurrer d’in agir
senza scrupels. L’expertisa psi-
chiatrica mussia che l’accusà
n’haja mai gì l’intenziun da maz-
zar l’amia. El haja agì en ina irri-
taziun emoziunala. L’accusà levia
far suicid ed avess en sasez giavi-
schà che l’amia l’avess spendrà.
Ma ella haja reagì auter ed haja
tutgà sin il viv cun quai ch’ella ha-
ja ditg.

Sper ils indesch onns praschun
ha la dretgira Plessur disponì en
sia sentenzia che l’accusà ha da re-
star en tractament psichiatric.

La buis d’assagl a chasa – ina tematica dispitaivla. KEYSTONE

